
Pou Piblikasyon Imedyat: 14 mas 2013 

GOUVÈNÈ CUOMO ANONSE RANBOUSMAN FEDERAL POU VILAJ MINEOLA POU DEPANS KI FÈT AKÒZ 

SIPÈ-OURAGAN SANDY 
 

Gouvènè Cuomo Mande Plis Pase $300.000 Dola nan Fon ki Apwouve pou FEMA Pou Mineola pou 

Depans Netwayaj akòz Ouragan Sandy 

 

Jodi a, Gouvènè Andrew M. Cuomo te anonse Eta New York bay $311.503 dola pou Vilaj Mineola nan 

Konte Nassau pou ranbousman depans vilaj la fè apre konsekans Sipè-Ouragan Sandy. Vilaj Mineola te 

gen pyebwa ki domaje ak detwi toupatou nan vilaj la. Domaj te fèt nan lari vilaj la epi debri bwa yo te 

tonbe arebò twotwa yo nan pasaj pwopriyetè kay prive vilaj la posede.  

 

Depans pou netwayaj Vilaj la te kontabilize pou ranmasaj, transpò, estokaj, rediksyon ak eliminasyon 

6.086 yad kib debri bwa. 

 

Gouvènè Cuomo di konsa, “Nan tout kominote ki afekte nan Sipè-Ouragan Sandy, yon gwo defi pou chak 

minisipalite se te bezwen pou ranmase debri pyebwa yo touswit ki te sal chak vilaj, ti vil ak gran vil ki te 

pran nan trajektwa ouragan an. Tankou kominote ki toupatou nan rejyon ki afekte nan ouragan an, Vilaj 

Mineola te reponn vit pou retire debri bwa ki pa t janm la pou kominote yo, epi yo te itilize lajan vilaj la 

pou fè travay enpòtan sa a. Sou non eta a, mwen kontan anpil poutèt mwen kapab retounen lajan sa a 

nan vilaj la epi poutèt mwen ede yo kontinye efò reparasyon jeneral yo.” 

 

Senatè Jack M. Martins di konsa, “Lè Sandy te frape, Mineola pa t ezite. Sekouris ijans yo ak anplwaye 

Vilaj la te kite fanmi yo ak kay yo epi yo fè travay difisil ak danjere pou bay sekou. Kit se te pou netwaye 

wout yo, retire pyebwa yo, oswa anpil lòt mezi, Vilaj la te alatèt. Avèk ranbousman sa a, nou rekonèt efò 

yo epi nou fè patisipasyon pa nou pou asire depans sa yo Vilaj la fè a pa vin responsablite kontribiyab 

nou yo.” 

 

Manm Asanble Edward Ra di konsa, “Tankou tout vilaj ak minisipalite ki nan Long Island, Vilaj Mineola te 

aji san pèdi tan apre Sipè-Ouragan Sandy pou netwaye debri ak danje pou sekirite nan lari piblik nou yo. 

Mwen di Majistra Strauss, Konsèy Vilaj la ak DPW mèsi pou travay yo pou ede Vilaj la reprann aktivite li 

apre Sandy, epitou mwen di mèsi pou Gouvènè a poutèt li mande ranbousman sa a pou Vilaj la. Mwen 

swete kontinye travay avèk Gouvènè Cuomo pou bay èd tout Nouyòkè ap batay pou jwenn apre 

ouragan sa a.” 

Manm Komisyon Divizyon Sekirite Teritwa ak Sèvis Ijans, Jerome M. Hauer, di konsa, “Fon ranbousman 

nan Asistans Piblik enpòtan anpil pou kominote ki te pran gwo domaj akòz Sipè-Ouragan Sandy, pou ede 

chak kominote repare bidjè redui yo.” 

 

Lajan federal sa yo bay la se pati ranbousman k ap kontinye epi yo prevwa pou pidevan eta a pral 

administre ak peye pou minisipalite ki afekte yo. Minisipalite yo resevwa ranbousman an dapre plizyè 

kalite pwojè ki gen ladan konstwiksyon ak demolisyon, ranmasaj sab ak debri pyebwa, aktivasyon EOC, 

deplasman, enspeksyon, ak reparasyon ak restorasyon IT pou ijans epi pwogram Abri ak Enèji Debaz 

Pwovizwa (STEP). Eta a ap kontinye fè peman ranbousman sa yo lè FEMA afekte fon an.  

